
Միջազգային անվտանգության ապահովման ոլորտում Հայաստանի Հանրապետությունը, բացի այլ երկրների հետ երկկողմ ռազմական համագործակցությունից, ակտիվ համագործակցություն է ծավալում նաև մի շարք ունիվերսալ և տարածաշրջանային կազմակերպությունների հետ: Այդ միջազգային կազմակերպությունների հետ համագործակցության արդյունքում Հայաստանի Հանրապետությունը իր անմիջական մասնակցությունն է ունենում միջազգային անվտանգության ապահովման գործընթացում, ինչը բացառապես դրական է անդրադառնում Հայաստանի Հանրապետության միջազգային վարկանիշի վրա: Բացի այդ, միջազգային կազմակերպությունների հետ իրականացվող ծրագրերը նպատակ են հետապնդում աջակցել Հայաստանի զինված ուժերում որոշակի բարեփոխումների իրականացմանը, կարողությունների ավելացմանը, ինչպես նաև պաշտպանունակության ամրապնդման խնդիրների լուծմանը:
Նկատի ունենալով այն հանգամանքը, որ միջազգային կազմակերպություններում որոշումները կայացվում են կոնսենսուսի հիման վրա, ինչպես նաև այն, որ պաշտպանության ոլորտին առնչվող հարցերը պահանջում են յուրահատուկ մասնագիտական մոտեցում, անհրաժեշտ է լինում, որպեսզի ՀՀ զինված ուժերի ներկայացուցիչը անմիջական մասնակցություն ունենա այդ կազմակերպությունների շրջանակներում բարձրացված և Հայաստանի Հանրապետությանն առնչվող հարցերի քննարկմանը: Այդ մասնակցությունը, մի կողմից, հնարավորություն է ընձեռում լիարժեքորեն պաշտպանել Հայաստանի Հանրապետության դիրքորոշումը պաշտպանական ոլորտին առնչվող հարցերի վերաբերյալ, առավել օպերատիվ արձագանքել բարձրացված խնդիրներին, մյուս կողմից էլ ապահովում է աշխատանքների կազմակերպման բարձր արդյունավետության մակարդակ, քանի որ փորձը ցույց է տալիս, որ միջազգային կազմակերպությունների շրջանակներում փաստաթղթերի մշակման առավել արդյունավետ եղանակը ներկայացուցիչների անմիջական հանդիպումը և քննարկումներն են:
Հայաստանի Հանրապետությունն այսօր լայնածավալ համագործակցություն է իրականացնում տարաբնույթ միջազգային կազմակերպությունների, մասնավորապես Հավաքական անվտանգության պայմանագրի կազմակերպության /ՀԱՊԿ/ և Միավորված Ազգերի Կազմակերպության /ՄԱԿ/ հետ:

Միավորված ազգերի կազմակերպություն /ՄԱԿ/

Միավորված ազգերի կազմակերպությունը, հանդիսանալով միջազգային անվտանգության ապահովման ունիվերսալ կազմակերպություն, բազմակողմ համագործակցության համար բավականին լայն հնարավորություններ է ընձեռում: Պաշտպանության ոլորտին առնչվող համագործակցության ուղղություններ են մասնավորապես խաղաղապահ գործողություններին դիտորդական առաքելությամբ գործուղվող անձանց վերապատրաստումը, հումանիտար ականազերծումը, միջազգային մարդասիրական իրավունքը և այլն: Այսօր Հայաստանի Հանրապետությունը բազմակողմանի և արդյունավետ համագործակցություն է սկսել ՄԱԿ-ի տարբեր կառույցների հետ: Այդ համագործակցության արդյունավետությունը մեծապես պայմանավորված է նշված ծրագրերի շրջանակներում բարձրացվող հարցերին առավել արագ և օպերատիվ արձագանքելու, որոշակի հարցերի քննարկմանը ներկայացուցչի մասնակցությունն ապահովելու հանգամանքով: 
Անհրաժեշտ է նշել նաև, որ ՄԱԿ-ի հետ պաշտպանության ոլորտին առնչվող ծրագրերի շրջանակներում համագործակցությունը պահանջում է հատուկ մասնագիտական գիտելիքներ և մոտեցում, ուստի անհրաժեշտ է նման ծրագրերով համագործակցության համար նշանակել մասնագիտացված ներկայացուցիչ: 

Հավաքական անվտանգության պայմանագրի կազմակերպություն /ՀԱՊԿ/

Հայաստանի Հանրապետությունը, ղեկավարվելով ՄԱԿ-ի կանոնադրության 51-րդ հոդվածով, հանդիսանում է Հավաքական անվտանգության պայմանագրի կազմակերպության անդամ, որի միջոցով էլ իրականացվում է հավաքական ինքնապաշտպանության իր իրավունքը:
Ուշագրավ է նաև Հավաքական անվտանգության մասին պայմանագրի 4-րդ հոդվածը, համաձայն որի, եթե մասնակից պետություններից որևէ մեկը ենթարկվի զինված հարձակման այլ պետության կամ պետությունների խմբի կողմից, ապա դա կորակվի որպես սույն պայմանագրի բոլոր մասնակից պետություններին ուղղված ագրեսիա: 
ՀԱՊԿ-ում ՀՀ մշտական ներկայացուցչության ՀՀ ԶՈՒ-ի ներկայացուցչի հաստիքի ստեղծումը պայմանավորված է ՀԱՊԿ-ի ռազմական բաղադրիչում ՀՀ ԶՈՒ-ի դաշնակցային մասնակցության բնույթի, ծավալի և բովանդակության պարամետրերով, ինչպես նաև համանման միջազգային դաշինքներում /մասնավորապես` ՆԱՏՕ-ում/ անդամ պետությունների ռազմական տարրի ներկայացվածության` արդյունավետ կերպով փորձարկված ձևաչափի ու դրանում կիրառվող համապատասխան մեխանիզմների ներդրման անհրաժեշտությամբ: Հաստիքը նախատեսվում է ստեղծել միջազգային դիվանագիտական պրակտիկայում ընդունված ամենախոշոր տրամաչափով ՀՀ ԶՈՒ-ի իրավասու և լիազոր ներկայացվածության ու լիարժեք ներգրավվածության, ինչպես նաև ՀԱՊԿ-ի շրջանակներում ռազմական համագործակցության համակողմանի և կանոնակարգված իրականացման ապահովման նպատակներով: ՀԱՊԿ-ի աշխատանքային մարմինների և միացյալ շտաբի գործունեությանը ԶՈՒ-ի ներկայացուցչի կարգավիճակով մասնակցելու հանգամանքը հնարավորություն է ընձեռում արդյունավետ և օպտիմալ կերպով լուծելու նշված նպատակների իրականացմանն ուղղված խնդիրները, մասնավորապես` անհրաժեշտ և բավարար ներկայացուցչության մակարդակով տեղում օպերատիվ կերպով ընթացիկ պրոբլեմներին արձագանքումը, իր իրավասության սահմաններում իրավասու որոշումների կայացումը, այդ որոշումների, ինչպես նաև ռազմաքաղաքական ղեկավարությունից ստացած առաջադրանքների ու հանձնարարությունների լիազոր ներկայացումը, սահմանված ընթացակարգով ՀՀ ՊՆ-ի անունից փաստաթղթերի ստորագրումը, ՀԱՊԿ-ի տեղակայման վայրի պետությունում ավագ զինվորական պաշտոնյայի գործառույթների իրականացումը և այլն: Անհրաժեշտ է նշել, որ ներկայումս ՀԱՊԿ անդամ բոլոր պետությունները, բացառությամբ Ռուսաստանի Դաշնության, ունեն իրենց զինված ուժերի ներկայացուցիչները Մոսկվայում, քանի որ վերջիններիս պաշտոննները նախատեցվում է հենց ՀԱՊԿ շրջանակներում ստորագրված փաստաթղթերում: 
ՀՀ Նախագահի 2012թ. հունվարի 16-ի թիվ ՆՀ-4-Ա հրամանագրով Հավաքական անվտանգության մասին պայմանագրի կազմակերպությունում ստեղծվել է ՀՀ մշտական ներկայացուցչություն /նստավայրը Մոսկվա/, ինչով էլ պայմանավորված ՀՀ պաշտպանության նախարարությունը նպատակահարմար է համարում ՀԱՊԿ Միացյալ Շտաբին կից ՀՀ ԶՈՒ ներկայացուցչի հաստիքը վերանվանել` ստեղծելով Հավաքական անվտանգության մասին պայմանագրի կազմակերպությունում ՀՀ մշտական ներկայացուցչության ՀՀ զինված ուժերի ներկայացուցչի հաստիքը:
Ելնելով վերոգրյալից ՀՀ պաշտպանության նախարարությունը նպատակահարմար է համարում «Միավորված Ազգերի Կազմակերպությունում Հայաստանի Հանրապետության ներկայացուցչության ռազմական խորհրդատուի և Հավաքական անվտանգության մասին պայմանագրի կազմակերպությունում Հայաստանի Հանրապետության մշտական ներկայացուցչության Հայաստանի Հանրապետության Զինված ուժերի ներկայացուցչի հաստիքներ ստեղծելու մասին՚՚ ՀՀ կառավարության որոշման ընդունումը, քանի որ այն մի կողմից կբարձրացնի նշված կազմակերպությունների հետ միջազգային ռազմական համագործակցության արդյունավետությունը, մյուս կողմից էլ կնպաստի ՀՀ միջազգային վարկանիշի բարձրացմանը:
Սույն որոշման նախագիծը մշակվել է հիմք ընդունելով`
• 	«Դիվանագիտական ծառայության մասին» ՀՀ օրենքը,
•	«Իրավական ակտերի մասին» ՀՀ օրենքը,
•         ՀՀ Նախագահի 2012թ. հունվարի 16-ի թիվ ՆՀ-4-Ա հրամանագիրը,
•	2011թ. դեկտեմբերի 1-ի «Հայաստանի Հանրապետության ռազմական կցորդների, միջազգային կազմակերպություններում Հայաստանի Հանրապետության զինված ուժերի, Հայաստանի Հանրապետության պաշտպանության նախարարության ներկայացուցիչների կանոնակարգը հաստատելու մասին» ՀՀ կառավարության թիվ 1708-Ն որոշումը:
2. Ընթացիկ իրավիճակը և խնդիրները

Նշված հաստիքների ստեղծումը կապահովի վերոնշյալ միջազգային կազմակերպությունների հետ իրականացվող միջազգային ռազմական համագործակցության արդյունավետ և օպերատիվ կազմակերպումը, ինչպես նաև աշխատանքների կոորդինացումը: Նկատի ունենալով այն հանգամանքը, որ միջազգային կազմակերպություններում որոշումները կայացվում են կոնսենսուսի հիման վրա, ինչպես նաև այն, որ պաշտպանության ոլորտին առնչվող հարցերը պահանջում են յուրահատուկ մասնագիտական մոտեցում, անհրաժեշտ է լինում, որպեսզի ՀՀ զինված ուժերի ներկայացուցիչը անմիջական մասնակցություն ունենա այդ կազմակերպությունների շրջանակներում բարձրացված և Հայաստանի Հանրապետությանն առնչվող հարցերի քննարկմանը: Այդ մասնակցությունը, մի կողմից, հնարավորություն է ընձեռում լիարժեքորեն պաշտպանել Հայաստանի Հանրապետության դիրքորոշումը պաշտպանական ոլորտին առնչվող հարցերի վերաբերյալ, առավել օպերատիվ արձագանքել բարձրացված խնդիրներին, մյուս կողմից էլ ապահովում է աշխատանքների կազմակերպման բարձր արդյունավետության մակարդակ, քանի որ փորձը ցույց է տալիս, որ միջազգային կազմակերպությունների շրջանակներում փաստաթղթերի մշակման առավել արդյունավետ եղանակը ներկայացուցիչների անմիջական հանդիպումներն ու քննարկումներն են:

3. Տվյալ բնագավառում իրականացվող քաղաքականությունը

Հայաստանի Հանրապետությունը իր անմիջական մասնակցությունն է ունենում միջազգային անվտանգության ապահովման գործընթացում, ինչը բացառապես դրական է անդրադառնում Հայաստանի Հանրապետության միջազգային վարկանիշի վրա: Բացի այդ, միջազգային կազմակերպությունների հետ իրականացվող ծրագրերը նպատակ են հետապնդում աջակցել Հայաստանի զինված ուժերում բարեփոխումների իրականացմանը, կարողությունների ավելացմանը:

4. Կարգավորման նպատակը և բնույթը

Սույն որոշման ընդունումը հնարավորություն կընձեռի միջազգային ռազմական համագործակցության արդյունավետ և օպերատիվ կազմակերպման, ինչպես նաև աշխատանքների կոորդինացման համար:

5. Նախագծի մշակման գործընթացում ներգրավված ինստիտուտները և     անձիք

Իրավական ակտի նախագծի մշակումն իրականացրել է Հայաստանի Հանրապետության պաշտպանության նախարարությունը` հաշվի առնելով ՀՀ Նախագահի աշխատակազմի ՀՀ արտաքին գործերի, ՀՀ արդարադատության, ՀՀ ֆինանսների նախարարությունների և ՀՀ ազգային անվտանգության խորհրդի առաջարկություններն ու դիտողությունները:
6. Ակնկալվող արդյունքը

Կնպաստի ՀՀ ՊՆ կողմից իրականացվող միջազգային ռազմաքաղաքական համագործակցության գործընթացում վստահության ամրապնդմանը, և կկարգավորի ՄԱԿ-ի ՀՀ ներկայացուցչությունում, ՀԱՊԿ ՀՀ մշտական ներկայացուցչությունում ՀՀ զինված ուժերի ներկայացուցիչների աշխատանքների կազմակերպման հետ կապված հարցերը:
7. Այլ տեղեկություններ (եթե այդպիսիք առկա են)
ՀԱՊԿ անդամ պետությունները, մասնավորապես Ղազախստանի Հանրապետությունը, արդեն իսկ ստեղծել են ՀԱՊԿ-ում իրենց մշտական ներկայացուցչությունները:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
ՊԱՇՏՊԱՆՈՒԹՅԱՆ ՆԱԽԱՐԱՐ                                          ՍԵՅՐԱՆ ՕՀԱՆՅԱՆ

Հ Ի Մ Ն Ա Վ Ո Ր ՈՒ Մ
ՙՙՄԻԱՎՈՐՎԱԾ ԱԶԳԵՐԻ ԿԱԶՄԱԿԵՐՊՈՒԹՅՈՒՆՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐԿԱՅԱՑՈՒՑՉՈՒԹՅԱՆ ՌԱԶՄԱԿԱՆ ԽՈՐՀՐԴԱՏՈՒԻ ԵՎ ՀԱՎԱՔԱԿԱՆ ԱՆՎՏԱՆԳՈՒԹՅԱՆ ՄԱՍԻՆ ՊԱՅՄԱՆԱԳՐԻ ԿԱԶՄԱԿԵՐՊՈՒԹՅՈՒՆՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇՏԱԿԱՆ ՆԵՐԿԱՅԱՑՈՒՑՉՈՒԹՅԱՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԶԻՆՎԱԾ ՈՒԺԵՐԻ ՆԵՐԿԱՅԱՑՈՒՑՉԻ ՀԱՍՏԻՔՆԵՐ ՍՏԵՂԾԵԼՈՒ ՄԱՍԻՆ՚՚ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ  ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ 

 “Միավորված ազգերի կազմակերպությունում և Հավաքական անվտանգության մասին պայմանագրի կազմակերպությունում ներկայացուցիչների հաստիքներ ստեղծելու մասին” Հայաստանի Հանրապետության կառավարության որոշման ընդունման դեպքում պետական բյուջեում լրացուցիչ ֆինանսական միջոցների հատկացման անհրաժեշտություն չի առաջանում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
ՊԱՇՏՊԱՆՈՒԹՅԱՆ ՆԱԽԱՐԱՐ                                          ՍԵՅՐԱՆ ՕՀԱՆՅԱՆ









ՏԵՂԵԿԱՆՔ
“ՄԻԱՎՈՐՎԱԾ ԱԶԳԵՐԻ ԿԱԶՄԱԿԵՐՊՈՒԹՅՈՒՆՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐԿԱՅԱՑՈՒՑՉՈՒԹՅԱՆ ՌԱԶՄԱԿԱՆ ԽՈՐՀՐԴԱՏՈՒԻ ԵՎ ՀԱՎԱՔԱԿԱՆ ԱՆՎՏԱՆԳՈՒԹՅԱՆ ՄԱՍԻՆ ՊԱՅՄԱՆԱԳՐԻ ԿԱԶՄԱԿԵՐՊՈՒԹՅՈՒՆՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇՏԱԿԱՆ ՆԵՐԿԱՅԱՑՈՒՑՉՈՒԹՅԱՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԶԻՆՎԱԾ ՈՒԺԵՐԻ ՆԵՐԿԱՅԱՑՈՒՑՉԻ ՀԱՍՏԻՔՆԵՐ ՍՏԵՂԾԵԼՈՒ ՄԱՍԻՆ” ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է
3. Այլ տեղեկություններ (եթե այդպիսիք առկա են).
Չկան:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
ՊԱՇՏՊԱՆՈՒԹՅԱՆ ՆԱԽԱՐԱՐ                                          ՍԵՅՐԱՆ ՕՀԱՆՅԱՆ


 ՏԵՂԵԿԱՆՔ
ԻՐԱՎԱԿԱՆ ԱԿՏԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը նախագծի վերաբերյալ իրազեկումը

Չկա

2. Հասարակության մասնակցությունը նախագծմանը և/կամ քննարկումներին

Չեն մասնակցել

3. Այլ տեղեկություններ (եթե այդպիսիք առկա են)
Չկան:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
ՊԱՇՏՊԱՆՈՒԹՅԱՆ ՆԱԽԱՐԱՐ                                            ՍԵՅՐԱՆ ՕՀԱՆՅԱՆ




